@s Libertari@s e a loita contra Reganosa. A Demolizon : o
unico xeito de construir futuro

CNT-GALIZA :: 07/11/2007

@s libertari@s opofiémonos a planta de gas, nacida da nefasta conivencia entre un
empresario falto de escrupulos, que viu unha oportunidade de negocio na construciéon en
terreos de dominio publico maritimo terrestre

@s libertari@s oponémonos a planta de gas, nacida da nefasta conivencia entre un
empresario falto de escrupulos, que viu unha oportunidade de negocio na construcion en
terreos de dominio publico maritimo terrestre dunhas instalacions para as que non tina a
preceptiva autorizacién nin poderia cumprir os requisitos legais para obtelos e unha
administracion corrupta ou ineficaz, que en vez de porlle freo a esta ilegalidade decidiu
facerse complice, evitando que tivera que someterse a Avaliacion de Impacto Ambiental
(que teria que considerar emprazamentos alternativos, o que descartaria o actual),
participando nas inversions, construindolle os accesos e mesmo aportando os mecanismos
de intimidacién do Estado para reprimir duramente protestas lexitimas, e pola falla de
mecanismos de participacion eficaces que permitan a implicacion directa d@s afectad@s na
toma de decisidns que lles atinxen. E xustificamos a nosa oposiciéon por:

Motivos de seguridade : moito se ten dito a este respecto. Sen dibida é o principal
argumento legal en contra: non fan falla doutos peritos nin avogados, basta cun mapa, unha
regra e exixir que se cumpra a distancia de seguridade que impdn a lexislacion (2.000 m
dende o nucleo mais proximo de poboacion agrupada, art. 4 do RAMINP) e deberia ser a
principal causa para sentirse afectado. Por outra parte, as dificultades para a manobra dos
barcos gaseiros na ria, que impiden que en caso de accidente abandonen a ria
inmediatamente e polos seus propios medios, o que deberia levar a que se prohibiran as
operacidns de descarga de gas, ao non cumpri-la norma UNE-NE 1532, de obrigado
cumprimento en instalacions deste tipo. Non somos cifras nunha conta de resultados nin a
nosa seguridade pode ser un risco asumible.

O impacto ambiental: ademais doutras consideracions ecoldxicas, o funcionamento da
planta baséase na regasificacion do gas empregando para elo auga de mar extraida da
propia ria que, por unha parte e para impedi-la incrustacion de organismos marifios
(fouling) é esterilizada con hipoclorito sddico e, por outra, volta a ria a menor temperatura
da que antes tifia, co que temos unha gran masa de auga (300.000 m3 diarios) & que se lle
esta privando artificialmente de vida, converténdoa nunha zoa morta, e creando unha
barreira térmica que pode altera-lo desprazamento das larvas dos organismos marifios da
ria, dous factores de empobrecemento do ecosistema da ria e diias ameazas directas para o
medio de vida mariscadores da bisbarra.Por outra parte, dificilmente podemos considerar
como “sostibel” (velai a etiqueta que vende) unha fonte de enerxia baseada no consumo de
combustibeis non renovabeis que, ademais, segundo os informes da Asociacién para o
Estudio do Pico do Petrdleo e o Gas (ASPO, segundo o acréonimo en inglés) esta alcanzando o
seu maximo de produccion, non aumentable polo balance entre a innovacion técnica e o
imperativo xeoloxico (é dicir, a propia existencia das reservas), mentres que a demanda non

para de crecer e esta a piques de superar a sua dispoiibilidade.

Os intereses que representa: A propaganda institucional repite que REGANOSA (a planta
contaminante, empobrecedora do litoral, perigosa e ilegal da que falamos) é “estratéxica”
para a economia galega. Sen entrar a discutir se Galiza pode ter entidade econémica propia
na Orbita dos contextos econdmicos espaiol, europeo ou global, compre preguntarse se o
goberno galego, actual ou sacado dos sonos de futuro do seu vicepresidente, pode ter mais
x0go no xadrez xeopolitico que pagar raciéns de polbo e empanada en Latinoamérica, sendo
que o control de acceso as cada dia mais escasas reservas esta a promover
guerras,invasions e todo tipo de escuros acordos entre as grandes potencias militares e
econdmicas, permitindo que paises como Alxeria ou Nixeria estean a bater récords de
vulneracién de dereitos humanos.

Por de pronto, malia que -como xa comentamos- a Xunta estd emporcada en tan sucio
negocio, os beneficios econdmicos para @s galeg@s en xeral da posta a punto desta planta
son mais ben dubidosos, xa que estamos a falar dun consorcio financeiro no que ao grupo
GADISA (pertencente a Tojeiro, o “cerebro” da operaciéon) sumdaronse outras firmas do
mundo da banca (Banco Pastor, Caixanova, Caixa Galicia, capital de provincias probando
sorte no taboleiro global), as eléctricas (FENOSA e ENDESA, con todas as suas metastases
no negocio petroquimico e na mafia do Medio Ambiente arruinado, mais rendibel) e
SONATRACH, empresa estatal alxeriana que xestiona os pozos que garanten a impunidade
daquel estado de terror e armadora dos mesmos gaseiros que atemorizan e ameazan a
poboacion de Ferrolterra; mentres que @s habitantes de Galiza, que vimos como
enmerdaban o noso aire co fume carbén que un dia ocultaba o solo de pobos agora
desaparecidos, que vimos como 0s encoros comian outros pobos e como as minicentrais
hidraulicas arruinaban os nosos rios, que vimos (e vemos) a nosa paisaxe colonizada polos
aeroxeradores, muifios que esconden trala sia utdpica aparenza, aos xigantes do sector
enerxetico, que en Ferrol (e Corufia) vimos como o peirao do carbon recheaba a ria,
tinguindo de gris as nosas vidas, que temos en Corufa a refineria, coa sta polucion e os
seus accidentes, pagamos o quilovatio como o que mais.

Vemos aqui varios dos paradigmas que nos anoxan da “globalizacién” e o neoliberalismo: a
supremacia do beneficio a curto prazo sobre calquera outra consideracion, o capital
acudindo a ali onde menos garantias de todo tipo se lle esixan, a concentracion dos
beneficios e a universalizacién dos danos...

Fronte a isto, as institucidons galegas, en vez de buscar unha “estratexia econémica galega”
racional e sostibel (fomentando politicas de reduccion do consumo, xa que coas fontes de
produccién de enerxia que ten na actualidade Galiza seria excedentaria nun hipotético
contorno illado, malia grandes sumidoiros de electricidade como ALUMINA ou MEGASA) ou
facer cumpri-los imperativos legais e de seguridade xa enunciados, asinan ou respectan
pactos segredos para garanti-los benefizos desta banda de aventureiros temerarios e
rapaces.

Cuestions sociais e laborais: Como xa vimos, ningunha planta de gas sera fonte de
enerxia sostibel, ningunha planta de gas sera motor econdmico para Galiza, pero ademais
esta planta pode comprometer mais postos de traballo que os que oferta.

Tras a enganosa promesa de creacion de postos de traballo, no que mesmo se chegou a
facer un sondaxe da situacion laboral casa por casa, para evitar a oposicion dos vecifos, e
se tirou tallada no negocio inmobiliario, pola necesidade de nova vivenda que ia xurdir na

Brasilia mugardesa, chega a dura realidade: a construciéon da planta levarona cabo
traballadores portugueses de empresas subcontratadas, coas garantias laborais que isto
implica e, na actualidade, a escasa nomina de traballadores que esta a traballar na empresa
fai horas extras publicitando as bondades e garantias de todo tipo que ten semellante
aberracion.

Por outra parte, como xa apuntamos, outras actividades econdmicas verianse afectadas
(usos marisqueiros ou turisticos do litoral) ou mesmo descartadas, polos riscos inherentes a
presenza de REGANOSA (por exemplo, a tan traida e levada base de reparacions da OTAN,
da que se leva falando dende a primeira transicion).

E, por rematar, estaria o prexuizo social que é o impacto paisaxistico de tan horrible
instalacion (de dia unha mole de formigdn, de noite un obsceno arbore de Nadal), a
usurpacion de dominio maritimo terrestre (que impide o disfrute de parte da ribeira), as
trabas 4 navegacion que supofien o trafico de gaseiros e mesmo a presion psicoléxica do
risco que supon tan indesexable vecifianza.

Atopamonos, pois, nunha loita que presenta multiples frontes:

A fronte mediatica:

Practicamente gafiada polos medios a soldo de REGANOSA, que tenta acalar todas as
informacions sobre as protestas con publirreportaxes apoloxéticos camuflados coma
noticias. Os medios independentes, alternativos ou incontroldbeis (como é o caso da
internet), se ben sabiamente utilizados poden sacar a luz “verdades incomodas”,
dificilmente poden competir coa capacidade de difusién dos devanditos panexiricos.

A loita neste punto pasaria por demostrar unha contestacién imposible de ocultar e amosar
as falsidades da propaganda oficial, de xeito que a propia reputacion dos medios que lles
serven puidese quedar en dubida, co que calariamos as mentiras e iriamos conseguindo
difusién nos medios “oficiais”.

A este respecto, o maior eco mediatico pasou polas accions dos mariscadores, que cunhas
poucas xornadas de bloqueo conseguiron unha difusién do problema que non tiflan logrado
en oito anos de existencia o Comite Cidadan de Emerxencia, coa sua loita legal, as stas
visitas a institucions diversas e os seus gastos desorbitados en asesorias, peritaxes e
campaias de publicidade mal orientadas. Esta repentina aparicion na prensa, tras longos
anos de loita xorda fixo que aumentara o apoio popular as mobilizazons e que se acuiiara
unha nova mentira oficial: “é que se acordaron tarde de protestar, cando a obra xa estaba
rematada”, pois non, quizais o problema foi unhas protestas mal plantexadas, sen a
suficiente unidn entre os colectivos sociais, sen o suficiente alcance entre a xente, cunha
total falta de concenza asamblearia (non hai mais grao que a antigiidade, e mais ainda se es
unha vella gloria) e demasiado confiada na honradez das institucions (dende o Concello ata
Bruxelas, sen perder de vista a administrazon de Xustiza).

Outros logros nesta fronte, conqueridos polo Comité, foron o documental de lifa 900 “Hai
un gasoduto no meu xardin” e o documental de Mabel Rivera “O salario do silencio”, asi
como o libro “Muros de silencio”, editado por Fuco Buxan.

A fronte legal:

Encarnada polo Comité. A planta de gas esta sometida a 7 procesos xudiciais contra a
ubicacion da planta e as suas actividades. Por outra parte, ai estd, incumprindo 9 normas,
entre regulamentos, directivas comunitarias e normas técnicas, co que tampouco parece

que sexa necesario dedicar demasiadas enerxias nesta loita: non retira-las denuncias (e
protestar cando alguén as retira, como fixo no seu dia o Pleno do Concello de Ferrol) e
denunciar publicamente a éincompetencia? écorrupcion? das distintas instituzons que
deberian facer que a Lei se cumpra.

A fronte politica e sindical:

Os sindicatos maioritarios, asi como os partidos presentes nos gobernos autonémicos actual
e anterior estan claramente alifiados nas teses oficiais, mais alo dalgunhas participacions
anecdoticas nas mobilizazéns ou mesmo no Comité de vellas glorias tentando reverdecer
caducos loureiros. A tese da creazon de emprego ou os acordos mercenarios subscritos
polos representantes destas organizazéns nas diversas administrazéns lles bastan como
argumentos para desoir o clamor popular. En canto a esquerda unida, o Unico partido de
ambito estatal que participou nas mobilizacions, a stia participacion no actual Concello (tras
un ascenso electoral sen precedentes) cos mesmos que defenden a legalidade e viabilidade
da planta e aportan as forzas de represion do Estado para combate-las protestas, asi como a
sua postura favorable a regasificadora de Xix6n non nos merece demasiada confianza.

@s libertari@s nos atopamos nesta loita, onde sempre estivemos, na ria, man a man cos
outros afectados, como fixemos noutras loitas que nos ten tocado vivir: as protestas contra a
incompetencia da clase politica no atentado ecoldxico do Prestige, a loita contra a guerra
imperialista contra o pobo iraquiano, o urbanismo salvaxe, o caciquismo atavico da clase
politica galega, os abusos contra @s traballador@s, aportando os nosos medios, a nosa
experiencia e métodos, o noso entusiasmo, sen caer en tentacidons vangardistas nin
delegacions claudicantes, fieis sequidores da estratexia de abstencion activa e dos
principios directores de Union, accion e autoxestion.

En canto ao futuro da planta existente, non creemos que poda ser outro que a sua
demolicion, con restitucién das condicidns orixinais e a expensas dos que cometeron a
ilegalidade. Calquera outra solucioén seria un insulto para o pobo de Ferrolterra e un
descrédito (se € que iso lle importa a alguén) para as instituzons implicadas. ¢E outras
plantas posibeis?: como xa temos exposto, non somos partidarios deste modelo enerxético
nin traballamos para a industria petroquimica.

Planta de gas, nin dentro nin fora ; demoler Reganosa é construir futuro.

Na comarca de Ferrol.
Novembro de 2007
Union Libertaria

lahaine.org :: 4



https://www.lahaine.org/mm_ss_est esp.php/s_libertari s e _a_loita_contra_reganosa9

lahaine.org :: 5


https://www.lahaine.org/mm_ss_est_esp.php/s_libertari_s_e_a_loita_contra_reganosa9

